
Müəyyən edilib ki, timalinin 10 gün müddətində 3 aylıq ağ siçovulların əzələdaxilinə 
yeridilməsindən sonra onların baş beyninin müxtəlif strukturlarının toxumasında norma ilə 
müqayisədə qamma-aminyağ turşusunun (QAYT) miqdarı çoxalır , qlutamin (Qlu) və 
asparaginin (Asp) miqdarı əksinə, azalur. Alınan nəticələrə əsasən hesab etmək olar ki, 
orqanizmin immun sisteminin tənzimlənməsində qamma-aminyağ turşusunun mübadiləsinin 
mühüm rolu vardır. 
Açar sözlər: timalin, immun sistem, beyincik, hipotalamus, görmə qabıq, hərəki qabıq, qamma-
aminyağ turşusu, qlutamin turşusu, asparagin turşusu. 
 
Son illərdə neyrofiziologiyanın əsas 

problemlərindən biri orqanizmdə immun 
sistemin tənzimləyici funksiyalarının 
mexaniz- mlərini öyrənmək və immun 
mexanizmlərin neyroendokrin sistemində 
rolunu araşdır- maqdan ibarətdir [1-6]. Bu 
günkü gündə  orqanizmdə sinir və immun 
sistemin sıx inteqrasiyası olduğu aşkar 
edilmişdir [7-10]. Sinir və endokrin sistemin 
arasında qarşılıqlı əlaqənin pozulması həm 
neyropsixi, həm də immun pozgunluqların 
yaranmasına səbəb olur. 
İmmunodepressiya, immunostimulyasiya və 
s. kimi hallar beyində tənzimləyici 
mexanizmlərin pozulması ilə nəticələnə 
bilər [11-13]. Bütün bunlar - beynin 
neyrokimyəvi şəklinin, serotonin, qamma-
aminyağ turşusu (QAYT)- və qlutamat-
ergik sistemlərinin fəallıqlarının və onların 
qarşılıqlı əlaqəsinin dəyişməsi immunoloji 
funksiyaların dəyişməsi ilə paralel gedir 
[14]. 

Depressiya [15], beynin qan 
dövranının pozulması [16], epilepsiya [17], 
şizofreniya [18] və s. xəstəliklərin əsasında 
duran neyroimmun qarşılıqlı əlaqənin açar 
amillərindən biri olan QAYT-ergik sistemin 
disrequlyasiyası immun disbalansın 
yaranmasına səbəb olur. Neyrokimyəvi, 
neyrofizioloji və immunoloji aspektlər 
baxımından tədqiqatçılar sinir və immun 

sistemin patoloji proseslərdə qarşılıqlı əlaqə 
konsepsiyasını formalaşdırırlar. 
Neyropsixo- immunomodulyasiyada QAYT 
və onun analoqlarının rolunun öyrənilməsi 
patofiziologiya və farmakologiya üçün 
zəruri arqumentdir. 

Müəyyən olunmuşdur ki, 
immunizasiya zamanı beynin müxtəlif 
strukturlarında QAYT-ın səviyyəsi 
yüksəlir. Bu, hipotala- musda QAYT-ın 
miqdarı və immun reaksiyanın intensivliyi 
arasında korrelyasiya ilə izah olunur. 
QAYT və onun analoqlarının, eləcə də 
QAYT-reseptorlarının aqonist və 
antaqonistlərin təsirinin öyrənilməsi 
göstərdi ki, bütün maddələr onların 
müxtəlif dozalarının və təsir sxeminin 
istifadəsindən asılı olmayaraq immun 
prosesin inkişafına təsir edir. Ədəbiyyat 
mənbələrində QAYT-ın immun sistemə 
zəiflədici təsir göstərdiyi kimi, aktivləşdirici 
təsiri haqda da məlumatlar vardır [19-23]. 
QAYT-ın immun sistemə təsiri 
neyroimmunmodullaşdırıcı fəallıqla həyata 
keçir. QAYT-ergik sistem T-hüceyrələrin 
proliferasiyasını stimulə edir, periferik 
qanda limfositlərin [24] və sümük iliyində 
T-helperlərin sayını artırır [25].  

Əsas neyromediatorlardan QAYT 
baş beyində yüksək miqdardadır. QAYT 
beyində əsasən onun sələfi olan qlutamin 

turşusundan (Qlu) qlutamatdekarbok- 
silazanın (QDK) fəallığının yüksəlməsi 
hesabına sintez olunur [26]. QAYT ləngidici 
mediatordur [27]. Beyin toxumasında 
yüksək miqdarda olan digər iki aminturşu 
isə (Qlu və asparagin turşusu (Asp)) 
oyandırıcı mediatorlardır [28, 29]. 

Baxmayaraq ki, QAYT və onun 
preparatlarının immunorequlyasiya 
aktivliyi- nin öyrənilməsi aktual məsələdir, 

lakin bu istiqamətdə aparılan elmi-tədqiqat 
işləri kifayət sayda deyildir.  

Bütün yuxarıda göstərilənləri nəzərə 
alaraq hazırki işimizdə baş beynin müxtəlif 
strukturlarının toxumasında – beyincik, 
hipotalamus, beynin görmə və hərəki 
qabığında QAYT mübadiləsi və timus vəzi 
arasında əlaqəni aydınlaşdırmaq üçün 
timalinin QAYT, Qlu və Asp 
aminturşularının miqdarına təsirini 
öyrənməyi qarşımıza məqsəd qoyduq. 

 
MATERİAL VƏ METODLAR 

 
Təcrübələrdə cinsi xətti qeyri-

müəyyən olan adi qidalanma rejimi üzrə 
vivari şəraitində saxlanılan 3 aylıq erkək ağ 
siçovullardan istifadə olunmuşdur. Bunlar 
da öz növbəsində 2 qrupa bölünmüşdür. 
Birinci qrupa yoxlama heyvanları, ikinci 
qrupa isə timalinin təsirinə məruz qalmış 
təcrübə heyvanları aid edilmişdir. Bütün 
eksperimentlərdə beynin müxtəlif struktur- 
larının toxumasında QAYT, Qlu və Asp-ın 
miqdarı timalinin 5mq/kq dozada diri 
çəkiyə 10 günlük əzələdaxilinə  
yeridilməsindən sonra təyin edilmişdir. 

Timalin timik peptidlərdən təşkil olunub, 
timusun aşağımolekullu polipeptid fraksiya 
kompleksi ilə təqdim olunur, timik 
immunomodulyatorların I nəslinə aiddir. 

Baş beyin strukturlara Paxinos 
atlasına görə ayrılıb [30]. Beyin toxumasını 
müvafiq metodla işlədikdən sonra 
aminturşuların (QAYT, Qlu, Asp) ayrılması 
Dozenin elektroforez metodu ilə həyata 
keçirilib [31] və təyin edilib [32]. Alınan 
nəticələrdə QAYT, Qlu və Asp-ın 1q təzə 
beyin toxumasına görə miqdarları mkmolla 
ifadə edilib. Alınan dəlillər statistik 
araşdırılıb [33]. 

 
NƏTİCƏLƏR VƏ ONLARIN MÜZAKİRƏSİ 

 
Təcrübələrin nəticələri göstərdi ki, 3 

aylıq siçovulların baş beyninin müxtəlif 
strukturlarının toxumasında normada 
QAYT-ın miqdarı beyincikdə 1.85±0.05, 
hipotalamusda 3.23±0.16, beynin görmə 
qabığında 2.88±0.03, beynin hərəki 
qabığında 2.24±0.11 mkmol/q olur. Cinsi 
yetişkənlik  dövründə olan heyvanların  baş 
beyin strukturlarının toxumasında QAYT-
ın miqdarına müqayisəli şəkildə 
yanaşdıqda, onun miqdarının ən yüksək 
səviyyəsi hipotalamusda olur (şəkil 1).  

Növbəti təcrübələrdə timalinin 10 
günlük təsirindən sonra QAYT-ın miqdarı 
3 aylıq siçovulların baş beyin 
strukturlarında təyin olunmuşdur. 
Təcrübələrin nəticələri göstərdi ki, QAYT-
ın miqdarı (şəkil 1) 3 aylıq siçovulların baş 
beyninin müxtəlif strukturlarının 
toxumasında timalinin 10 günlük təsirindən 

sonra norma ilə müqayisədə beyincikdə 
27%, hipotalamusda 40%, beynin görmə 
qabığında 34%, beynin hərəki qabığında 
30% çox olur. Timalinin 10 günlük 
təsirindən sonra 3 aylıq siçovulların baş 
beyninin müxtəlif strukturlarının 
toxumasında norma ilə müqayisədə QAYT-
ın miqdarında baş verən dəyişikliklərdə 
etibarlılıq əmsalına nəzər yetirdikdə, 
dürüstlük əmsalı beyincikdə, beynin görmə 
və hərəki qabığında p<0.01, hipotalamusda 
isə p<0.001 olur. 

3 aylıq  siçovulların baş beyninin 
müxtəlif strukturlarının toxumasında 
normada Qlu-nun miqdarı (şəkil 2) 
beyincikdə 4.62±0.11, hipotalamusda 
5.89±0.12, beynin görmə qabığında 
4.37±0.15, beynin hərəki qabığında 
3.96±0.09 mkmol/q olur. Timalinin 10 
günlük təsirindən sonra isə Qlu-nun 

miqdarı norma ilə müqayisədə beyincikdə 
20%, hipotalamusda 31%, beynin görmə 
qabığında 24%, beynin hərəki qabığında 
21% az olur. Timalinin təsirindən sonra 

norma ilə müqayisədə Qlu-nun miqdarında 
baş verən dəyişikliklərdə etibarlılıq əmsalı 
beyincik, beynin görmə və hərəki qabığında 
p<0.01,  hipotalamusda p<0.001 olur. 

Şəkil 1. Timalinin təsirindən sonra 3 aylıq siçovulların baş beyninin müxtəlif strukturlarının 
toxumasında QAYT-ın miqdarının dəyişilməsi (mkmol/q, M±m, n=5 təcrübəyə əsasən);   
**-p<0,01; ***-p<0,001. 
 

Normada 3 aylıq siçovulların baş 
beyninin müxtəlif strukturlarının 
toxumasında Asp-ın miqdarı (şəkil 3) 
beyincikdə 2.85±0.06, hipotalamusda 
3.95±0.11, beynin görmə qabığında 
3.05±0.08, beynin hərəki qabığında 
2.92±0.06 mkmol/q, timalinin təsirindən 
sonra isə bu aminturşunun miqdarı norma 
ilə müqayisədə beyincikdə 15%, 
hipotalamusda 20%, beynin görmə 
qabığında 16%, beynin hərəki qabığında 

17% az olur. Timalinin təsirindən sonra 
norma ilə müqayisədə 3 aylıq siçovulların 
tədqiq olunan bütün beyin strukturlarında 
Asp-ın miqdarında baş verən 
dəyişikliklərdə etibarlılıq əmsalı beyincik, 
beynin görmə və hərəki qabığında p<0.01 
olur. Beyin strukturlarına müqayisəli 
şəkildə yanaşdıqda, timalinin təsirindən 
sonra ən böyük dəyişiklik hipotalamusda 
baş verir. 

Şəkil 2. Timalinin təsirindən sonra 3 aylıq siçovulların baş beyninin müxtəlif strukturlarının 
toxumasında Qlu-nun miqdarının dəyişilməsi (mkmol/q, M±m, n=5 təcrübəyə əsasən); 
**-p<0.01;  ***-p<0.001. 

Şəkil 3. Timalinin təsirindən sonra 3 aylıq siçovulların baş beyninin müxtəlif strukturlarının 
toxumasında Asp-ın miqdarının dəyişilməsi (mkmol/q, M±m, n=5 təcrübəyə əsasən); **-p<0.01. 

 
3 aylıq siçovulların baş beyninin 

öyrəndiyimiz strukturlarının toxumasında 
həm normada, həm də timalinin təsirindən 
sonra oyandırıcı və ləngidici mediatorların 
münasibətinin dəyişilməsinə nəzər 
yetirdikdə (şəkil 4) məlum olur ki, 3 aylıq 
siçovulların baş beyin strukturlarının 
toxumasında normada QAYT/Qlu 
münasibəti beyincikdə 0.40, hipotalamusda 
0.55, beynin görmə qabığında 0.66, beynin 

hərəki qabığında isə 0.57-dir. Timalinin 
əzələdaxilinə yeridilməsindən sonra norma 
ilə müqayisədə QAYT-ın miqdarının çox, 
Qlu-nun miqdarının isə az olması 
nəticəsində QAYT/Qlu münasibəti timalinin 
təsirindən sonra beyincikdə 0.64, 
hipotalamusda 1.15, beynin görmə 
qabığında 1.16, beynin hərəki qabığında 
0.93 olur. 

Şəkil 4. Normada və timalinin təsirindən sonra 3 aylıq siçovulların baş beyninin müxtəlif 
strukturlarının toxumasında QAYT/Qlu və QAYT/Asp münasibəti 
 

3 aylıq siçovulların baş beyninin 
müxtəlif strukturlarının toxumasında 
normada və timalinin təsirindən sonra 
QAYT/Asp münasibətini də analiz etdik. 

Normada QAYT/Asp münasibəti 
beyincikdə 0.65, hipotalamusda 0.82, beynin 
görmə qabığında 0.94, beynin hərəki 
qabığında 0.77 olur. 3 aylıq siçovulların baş 

beyninin müxtəlif strukturlarının 
toxumasında timalinin əzələdaxilinə 
yeridilməsindən sonra bu göstərici 
beyincikdə 0.97, hipotalamusda 1.48, beynin 
görmə qabığında 1.51, beynin hərəki 
qabığında 1.20 olur. 

Timalinin təsirindən sonra 3 aylıq 
siçovulların baş beyninin müxtəlif 
strukturlarının toxumasında norma ilə 
müqayisədə QAYT-ın miqdarının çox, Qlu 
və Asp-ın miqdarının az olması, digər 
tərəfdən QAYT/Qlu və QAYT/Asp 
münasibətlərinin norma ilə müqayisədə 
timalinin təsirindən sonra yüksək olması 
timalinin təsiri nəticəsində ləngimə 
proseslərin oyanma üzərində üstünlük 
təşkil etdiyini göstərir. 

Orqanizmin nisbətən sərbəst sistemi 
sayılan immun sistem əslində sinir sistemi 

ilə sıx əlaqəlidir. Sinir hüceyrələrinin 
formalaşması və differensasiyası mediator 
təbiətli aminturşulardan bilavasitə asılıdır. 
QAYT-ergik sistem immunoaktiv sistemin 
realizasiyasına mərkəzi sistemdən dolayısı 
yolla və immun cavabda iştirak edən 
hüceyrə reseptorlarının düz təsiri ilə təsir 
göstərir. İntakt orqanizmdə immunotrop 
təsirin xarakterindən asılı olmayaraq, 
immunodisbalans şəraitində QAYT 
sisteminin müdafiə təsiri diqqət cəlb edir.  

Apardığımız təcrübələrin 
nəticələrinə əsasən demək olar ki, sinir və 
immun sistemlərinin bir-birilə qarşılıqlı 
əlaqəsi sayəsində timalin siçovulların baş 
beyninin müxtəlif strukturlarında cinsi 
yetişkənlik dövründə aminturşuların 
miqdarının tənziminə təsir edir. 

 
NƏTİCƏLƏR 

 
1.Timalinin təsirindən sonra 3 aylıq siçovul- 
ların baş beyin strukturlarının toxumasında 
norma ilə müqayisədə QAYT-ın miqdarı çox 
olur. 

2.Timalinin təsirindən sonra cinsi yetişkənlik 
dövründə siçovulların baş beyin strukturlarının 
toxumasında norma ilə müqayisədə Qlu və Asp-
ın miqdarı az olur. 

ИЗМЕНЕНИЕ СОДЕРЖАНИЯ ГАММА-АМИНОМАСЛЯНОЙ, ГЛУТАМИНОВОЙ И 

АСПАРАГИНОВОЙ АМИНОКИСЛОТ В РАЗЛИЧНЫХ СТРУКТУРАХ ГОЛОВНОГО МОЗГА 
БЕЛЫХ КРЫС  ПОСЛЕ ВЛИЯНИЯ ТИМАЛИНА В ПОСТНАТАЛЬНОМ ОНТОГЕНЕЗЕ 

 
Н.Н.Алиева, Б.Г.Аллахвердиев, З.Р.Джафаров, A.A.Насибов 

Бакинский государственный университет 

AZ 1148 Баку, ул.З.Халилова, 23; e-mail: info@bsu.az 
 

Выявлено, что при введении внутримышечно тималина в дозе 5 мг/кг в течение 10 дней  
уровень гамма-аминомасляной кислоты в различных структурах головного мозга у 3-
месячных белых крыс-самцов увеличивается, содержание глутаминой и аспарагиновой  
аминокислот, наоборот, уменьшается. На основании  результатов проведенных 
экспериментов  можно сделать вывод о том, что  метаболизм гамма-аминомасляной 
кислоты  играет важную роль в регуляции иммунной системы. 
Ключевые слова: тималин, иммунная система, мозжечок, гипоталамус, зрительная кора, 
двигательная кора, гамма-аминомасляная кислота, глутаминовая кислота, аспарагиновая 
кислота. 

 
CHANGES CONTENTS AMINOACIDS GABA, GLU AND ASP  AFTER  INFLUENCE 

THYMALINUM  IN DIFFERENT BRAIN STRUCTURES IN POSTNATAL  ONTOGENESIS 
 

N.N.Aliyeva, B.H.Allahverdiyev, Z.R.Jafarov, A.A.Nasibov 
Institute of Physiology of  ANAS 

Sharifzade str.,2; Baku AZ AZ1100; e-mail: nazaket-alieva@mail.ru  
Baku State University 

Z.Xalilov str., 23,  Baku AZ 1148,  e-mail: info@bsu.az 
 
It revealed that when making intramuscular injection of thymalinum at a dose of 5 mg/kg within 10 
days a level of gamma-amino-oily acid in different structures of cerebrum of 3-month-old he-white rats 
rises while a level of glutamine and aspartic amino-acids goes down. Results of experiments make it 
possible to infer that metabolism of gamma-amino-oily acid plays an important role in the regulation 
of immune system. 
Keywords: thymalinum, immune system, cerebellum, hypothalamus, motor cortex, visual cortex, 
gamma-aminobutyric acid, glutamine acid, aspartic acid. 

